
Аннотация: мазкур мақолада Ўзбекистонда оила сиёсатини олиб борилишида 

хориж давлатлари тажрибасидаги энг асосий ва аҳамиятли жиҳатлари таҳлил 

этиб берилган. Ўзбекистон учун оилага ёрдам кўрсатишнинг амалий масалалари 

тавсия этиб берилган. 

Калит сўзлар: оила, оила сиёсати, оилавий хизмат, психологик хизмат, оилага 

ижтимоий ёрдам, хуқуқий ёрдам, молиявий ёрдам, хориж тажрибаси. 

 

Ижтимоий психологиянинг асосий муаммоларидан бири – оилага психологик 

хизмат кўрсатиш ҳисобланади. Айнан оилавий психологик хизмат муаммосида 

махсус илмий тадқиқотларнинг олиб борилмаганлиги, оила билан ишлаш шакллари 

ишлаб чиқилмаганлиги яққол кўринади. Шунингдек, мазкур муаммо ҳар бир 

мамлакатнинг оила сиѐсатини қай даражага қўйиши билан белгиланган сиѐсий масала 

сифатида ҳам шу муаммонинг амалиѐтда жорий этилишига мустаҳкам замин яратади. 

Оилавий психологик хизмат – оила ва оилавий муносабатлардаги психологик 

муаммоларни ўрганиш, таҳлил қилиш, муаммоларни бартараф этишга йўналтирилган 

фаолият бўлиб ҳисобланади. 

Ўзбекистон оилаларидаги шахслараро муносабатларнинг турлари, уларнинг 

шахс ривожланишига таъсири, психологик хусусиятлари, айниқса, ажримлар туфайли 

оиладаги фарзанднинг келгусида баркамол шахс бўлиб шаклланишига таъсири, оила 

муҳитида низоларни ўрганишга қаратилган қатор илмий тадқиқотлар амалга 

оширилаѐтганига қарамай, сўнгги йилларда оилалардаги юз бераѐтган нохуш 

ҳолатларни юзага келтирувчи сабаблари бошқа йиллардагига нисбатан кескин 

тафовутга эга эканлиги кузатилмоқда. Бу эса мазкур муаммоларни чуқур ва кенг 

қамровда ўрганишни, уларни бартараф этишнинг самарали амалий чора-

тадбирларини ишлаб чиқишни, оилавий психологик хизматни амалиѐтда жорий 

этишни тақазо этмоқда. 

Ўзбекистон Республикаси Президенти Шавкат Мирзиѐевнинг 2017 йил 10-11 

октябрь кунлари Россия Федерациясининг Сочи шаҳрида бўлиб ўтган Мустақил 

Давлатлар Ҳамдўстлиги Давлат раҳбарлари кенгаши мажлисида иштироки 

давридаМДҲга аъзо мамлакатлар давлат раҳбарларининг Оила институти ва 

анъанавий оилавий қадриятларни қўллаб-қувватлаш бўйича баѐнотига фикр 

билдириб, оила институти ва анъанавий оилавий қадриятларни қўллаб-қувватлаш 

тўғрисидаги ўз фикрини қайд этиб ўтди: “Бугунги глобаллашув шароитида ҳар 

қандай давлат ва жамиятнинг асосини ташкил этадиган асл ва фундаментал 

қадриятларни унутмаслигимиз лозим”. Бундай ѐндашув Ўзбекистонда ўз навбатида 

оила институтини такомиллаштириш учун жаҳоннинг бир қатор давлатларидаги 

“Оила” институтига бўлган эътибор ва қонуний асос ўрганилди. 

Франция давлатида оилага хизматнинг олиб борилиши ушбу жиҳатларда жорий 

этилган: 

1. Ёлғиз оналарга ижтимоий ҳимоя мажбурий жорий этилган. 

2. Оналар мактаблари ташкил этилган. 

3. Мактабгача таълимга 6 ѐшгача бўлган барча болалар жалб этилган. 

4. Ижтимоий ѐрдам барча фарзанди бор оилаларга кўрсатилади. 

5. Аѐлларга оналик ва ходим вазифасини бажаришда давлат томонидан ѐрдам 

берилади. 

Оила сиѐсатининг асосий тамойиллари сифатида: сиѐсатнинг оилага 

қаратилганлиги; оила сиѐсатининг универсаллиги; оила сиѐсатининг ижтимоийлиги 

мавжуд[3]. 

Ўзбекистон учун Франция тажрибасидан оилага ижтимоий ѐрдам кўрсатишда 

қўллаш мумкин бўлган масалалар қуйидагилар, деб ҳисоблаймиз: 

1. Она бўлган аѐлларга ва меҳнат жамоаларида ходим вазифасидаги аѐлларга 

давлат томонидан ѐрдам кўрсатиш тажрибаларини ўрганиш. 

2. Жамиятда оиланинг мақомини сақлаб қолиш ва мустаҳкамлаш мақсадида 

барча солиқ чегирмалар ва ижтимоий тадбирлар оилага қаратилиши чора-

тадбирларини ишлаб чиқиш. 

3. Оилада болалар ва ѐши кексаларга қараш бўйича, таълим курсларини яратиш. 

4. Навбатдан ташқари ҳолатларда оилаларга тезкор ѐрдамлар кўрсатиш 

хизматини жорий этиш. 

5. Республика миқѐсида оилавий зўравонлик ҳолатларини аниқлашга қаратилган 

илмий-амалий тадқиқотлар ўтказиш. Эркаклар томонидан аѐлларни хўрлаш 

холатларини бартараф этиш чораларини кўриш. 

Италия давлатида оила институтига эътибор масаласида оиланинг миллий 

хусусияти оилага узвий боғланганлик билан характерланади, яъни оилавий бизнесга 

катта эьтибор берилади ва қўллаб қувватланади [3]. 

Ўзбекистон учун Италия тажрибасидан оилага ижтимоий ѐрдам кўрсатишда 

қўллаш мумкин бўлган масалалар қуйидагилар, деб ҳисоблаймиз: 

1. Оилавий бизнесга эътиборни янада кучайтириш. 

2. Оила мустаҳкамлигини таъминлаш мақсадида эркаклар масъулиятини 

ошириш. 

Даниядавлатида оила институтига эътибор масаласида мамлакатда оила 

манфаатлари ва ижтимоий ҳимояга қаратилган сиѐсатустуворлиги, яъни оила 

Вазирлигитомонидан бир қатор йўналишларда фаолият олиб боради [3]. 

Ўзбекистон учун Дания тажрибасидан оилага ижтимоий ѐрдам кўрсатишда 

қўллаш мумкин бўлган масалалар қуйидагилар, деб ҳисоблаймиз: 

1. Ижтимоий ҳимояга мухтож қатламларни кўллаб-қувватлаш мақсадида миллий 

фондлар ташкил этиш. 

2. Ёлғиз аѐллар масаласида илмий изланишлар олиб бориш ва керакли тавсиялар 

ишлаб чиқиш. 

 

Германия давлатида оила институтига нисбатан ижтимоий ҳимояга 

йўналтирилган сиѐсатолиб борилади. Германияда оила институти ва фаровонлик 

давлати эканлиги; оиладаги шахслараро муносабатларнинг бир асосий кўриниши 

сифатида қайнона-келин муносабатларининг бошқа мамлакатлардаги ҳолати ҳақидаги 

маълумотлар эътиборга моликдир[1]. 

Венгрия давлатида оила институтига эътибор масаласида оила ва демография 

сиѐсати, меҳнат, оила, ижтимоий масалалар вазирлиги фаолияти олиб борилади. 

Асосан аѐл ва эркакларга тенг имкониятлар яратиш, оила ва алоҳида ѐрдамга муҳтож 

шахсларга ижтимоий ѐрдам бериш муаммолари устуворлик касб этади. 

Швеция давлатида эса оила институти кризисга учради. Бу давлат дунѐ бўйича 

кексалар ва қарияларни ижтимоий ҳимоясига сарфланадиган маблағ бўйича энг 

юқори ўринда туради. Давлатнинг 80% маблағи бепул тиббий хизмат соғлиқни 

сақлашни молиялаштиришга ажратилади[3]. 

Норвегия давлатида оила инқирозга учраш арафасида. Бу давлатда оила, 

болалик ва ижтимоий ҳимоя вазирлиги мавжуд. Лекин оила сиѐсатининг инқирозга 

учраш сабаблари сифатида туб аҳолининг фарзанд кўришни ҳохламаслиги, яъни 

оилада репродуктив функцияни инкор этиши; анъанавий оила аҳамияти кескин 

камайганлиги; ота-оналар фарзандларини тарбиялай олмаганликлари сабабли болалар 

меҳрибонлик уйлари ва шу каби муассасаларда тарбияланишлари; бир жинсли 

никоҳлар тўлиқ тасдиқланганлигини кўрсатиш мумкин. Давлат томонидан солиқлар 

камайтирилиб, моддий таъминоти юқори, бола учун нафақанинг даражаси 

кўпайтирилган. 3та болали оилалар омадли ва бой ҳисобланилади[3]. 

Словакия давлатида ҳамоила, ижтимоий ишлар ва меҳнат вазирлиги мавжуд. 

Давлат болали оилаларга молиявий кўмаклашади ва болали оилаларга бола 

туғилишига нафақа, 3 ѐки ундан кўп ѐки эгизакларга ота-она нафақаси кабиларни 

жорий этган.Словакияда агар ота-оналар болаларини боқишмаса, болалар бошқа оила 

аъзоларига, яъни бобо ва бувиларга ўтказилади. 

Сингапур давлатида Оила ривожланиши ва ижтимоий масалалар вазирлиги 

катта куч сифатида қаралади. Вазирликнинг асосий вазифаси инсонларни қўллаб-

қувватлаш, оилани мустаҳкамлаш ва жамият ҳақида қайғуриш ҳисобланади.Оилани 

қўллаб-қувватлаш учун оилага хизмат марказлари ташкил этилган. 

Ўзбекистон учун Сингапур тажрибасидан оилага ижтимоий ѐрдам кўрсатишда 

қўллаш мумкин бўлган масалалар қуйидагилар, деб ҳисоблаймиз: 

1. Сингапурнинг оилага қаратилган электрон хизматлар фаолиятини бевосита 

ўрганиш ва жорий этиш. 

2. Оилага хизмат марказлари фаолиятини йўлга қўйиш. 

3. Оилавий қадриятларни асраш ва ѐшларга етказиш. 

4. Доимий равишда фуқаролар орасида изланишлар олиб бориш. 

Туркия давлатида Оила ва ижтимоий сиѐсат вазирлиги фаолияти амалга 

оширилади. 

Ўзбекистон учун Туркия тажрибасидан оилага ижтимоий ѐрдам кўрсатишда 

қўллаш мумкин бўлган масалалар қуйидагилар, деб ҳисоблаймиз: 

1. Иш билан банд бўлмаган ѐшлар, аѐлларни касбга ўргатиш орқали, уларни 

касб-ҳунарли қилиш. 

2. Касаначилик, ҳунармандчилик анъаналарини жорий этиш.Уюшмаган ѐшларни 

иш билан банд этиш. 

3. Аѐллар, оналарга бола тарбияси, бола парваришига оид мавзуларни ўргатиш. 

Шундай қилиб, оилавий психологик хизматни қайсидир давлатда амалга 

ошириш шу давлатда ташкил этилган ва жорий этилган хуқуқий, ташкилий, 

ижтимоий нормаларнинг қабул қилинганлиги билан белгиланади. Хориж 

тажрибасидан кўринадики, оила масаласини ҳукумат даражасига олиб чиқиш орқали 

давлатнинг барқарорлиги ва келажагига эътибор устувор аҳамият касб этадиҳамда 

ушбу йўналишда муайян тавсияларни ишлаб чиқиш, жамиятдаги ижтимоий-маънавий 

ва психологик муҳитни барқарорлаштиришга хизмат қилади ҳамда оилавий 

психологик хизматни зарурат сифатида намоѐн этади. 

